
Tenderloin di Kalakuna

1 
pechu di kalakuna Butterball


Complete seasoning


Italian seasoning

2-3 
kuchara di zeta di oleifi


Maggi hot

10-15 
slais di spèki


tutpik

2-3 

kuchara di manteka

1 

buyonblòk di Maggi di Garlic & Onion

1 

kùp di koksroom

1 

bòter di mushroom

Preparashon:

Saka e pechu di kalakuna for di den frizer i poné durante 1 anochi den frishidèr. Su siguiente dia nos ta slais e pechu 2 cm. hanchu. Stroi un tiki complete seasoning i Italian seasoning tur 2 banda. Hunta un tiki zeta di oleifi tambe tur 2 banda. Último nos ta basha un tiki Maggi hot tambe tur 2 banda. Lora slais di spèki rondó di e pechu di kalakuna i prek un tutpik den dje pa tene e slais di spèki na e pechu di kalakuna. Pone e manteka keinta den un panchi. Despues ta hasa e Tenderloin nan brùin tur dos banda. No pone tur hasa pareu. Pone nan den un tayó. Agregá e room den e manteka, garna e buyonblòk aserka i lag’é hasa un ratu pa e bira poko brùin. Despues ta agregá e mushroom (sin e awa)  i lag’é hasa djis un ratu i e ta kla pa sirbi mesora. Sirbié ku un salada fresku, stokbrood i un biña blanku.

Tep : por prepará e Tenderloin nan 1 dia promé, poné den frishidèr i su siguiente dia ora ku ta bai sirbié nos ta hasa nan i kaba ku e sous.

Mango Colada

1 
mango grandi hechu òf 2 mango mediano hechu

1 
bleki di kokosmelk di 400 ml.

1 
bleki lechi kondèns grandi

1 
kùp di djus di anasa

½ 
kùp di ròm blanku

Preparashon:

Kaska e mango. Slais mas tantu di e mango for di e pipita ku ta posibel. Pone den un blènder mango, kokosmelk i lechi kondèns. Bati tur kos bon huntu. Basha e meskla den un kòmchi i agregá e djus di anasa i ròm. Drei bon. Laba un bòter bon, yena e meskla aden i hink’é den frishidèr pa e fria bon.

Maggi Creamy Asparagus Soup

1 
ènvelòp di Creamy Asparagus Soup Mix di Maggi

4 ¼ 
kùp di awa

¼ 
kùp di lechi

1 kuchara di manteka

Preparashon:

Basha e awa den un wea. Agregá e paki di sòpi, drei bon i poné riba kandela. Keda drei bon kada ratu. Ora e meskla kuminsá herebé, ta baha e kandela, tapa e wea i lag’é kushi sosegá durante 5 pa 7 minüt. Despues ta agregá e lechi i manteka, drei bon i paga e stof. 

Pa mas reseta dushi wak riba nos website: www.desireegourmet.com  
